
EUSKO JAURLARITZA e GOBIERNO VASCO

GOBERNANTZA, ADMINISTRAZIO DEPARTAMENTO DE GOBERNANZA,
DIGITAL ETA ADMINISTRACION DIGITAL Y
AUTOGOBERNU SAILA AUTOGOBIERNO

Ebazpena, 2024ko abenduaren 19koa, Gobernantza, Administrazio Digitala eta
Autogobernu Saileko Herritarrak Hartzeko eta Zerbitzu Digitaletako zuzendariarena,
zeinaren bidez onartzen baita Ogasun eta Finantza Sailak gaitutako erakundeen
zerrenda bat inskribatzea.

2023ko ekainaren 30ean, Euskal Herriko Agintaritzaren Aldizkarian argitaratu zen 91/2023
Dekretua, 2023ko ekainaren 20koa, herritarrei arreta integral eta multikanala ematekoa eta zerbitzu
publikoak bitarteko elektronikoz irispidean izatekoa.

Dekretu horretako 79. Artikuluak honako hau ezartzen du:

1. Oro har edo berariaz, Administrazioak pertsona fisikoak edo juridikoak gaitu ahal izango
ditu; horretarako, pertsona horiei baimena emango die interesdunen ordezkari gisa zenbait
transakzio elektroniko egiteko.

Egoitza elektronikoan argitaratuko da zer izapide elektroniko egin daitekeen ordezkaritza
horren bidez.

2. Gaikuntza hori herritarrei arreta emateko eskumena duen administrazio-organoaren
titularrak emandako ebazpenaren edo formalizatutako hitzarmenaren bidez egingo da.

3. Gaikuntzan honako hau zehaztu beharko da:
a. Gaitutako pertsonak.
b. Gaikuntzaren xede diren prozedurak eta izapideak eta aplikatu behar diren arauak.
c. Aplikatu behar diren baldintzak eta betebeharrak.

4. Pertsona gaituek jarduketa bakoitzerako behar den ordezkaritza izan beharko dute.
Administrazioak ordezkaritza egiaztatzeko eskatu ahal izango du noiznahi, eta
Administrazioak onartutako dokumentu normalizatuen bidez emandakoa izango da
baliozkoa. Ordezkaritza nahikorik ez badago, behar diren erantzukizunak eskatuko dira.

2024ko abenduaren 9an, Lanbide-Euskal Enplegua Zerbitzuak eskaera justifikatua aurkeztu zion
Herritarrak Hartzeko eta Zerbitzu Digitaletako Zuzendaritzari, ebazpen honen xede den erakundeari
gaikuntza eman ziezaion. Horregatik, ebazpen hau ematen da, behar den moduan eta epean.

Aurrekoa betetzeko, eta Gobernantza Publiko eta Autogobernu Sailaren egitura organikoa eta

funtzionala ezartzen duen urtarrilaren 19ko 8/2021 Dekretuaren eskumenetan oinarrituta, honako
hau

EBAZTEN DUT

Lehenengoa.- Xedea.

Ebazpen honen I. eranskinean aipatzen diren erakundeak gaitzea, bertan aipatzen diren
prozedura eta izapideetan, interesdunen ordezkari gisa transakzio elektronikoak egiteko.

Zehazki, "Aseguru-bitartekarien erregistroa", artikuluen arabera. Otsailaren 4ko 3/2020 Errege
Lege Dekretuaren 132. eta 205. artikuluak (3/2020 Errege Lege Dekretua, Espainiako
ordenamendu juridikoan Europar Batasunaren hainbat zuzentarau txertatzen dituena sektore
jakin batzuetako kontratazio publikoaren arloan; aseguru pribatuen arloan; pentsio-plan eta -
funtsen arloan; zergen eta zerga-auzien arloan) eta urtarrilaren 23ko 6/2024 Dekretuaren 3.
artikulua (6/2024 Dekretua, Euskal Autonomia Erkidegoko aseguruen eta berraseguruen
banatzaileen administrazio-erregistroa sortu eta arautzekoa eta Euskal Autonomia Erkidegoko
aseguruen eta berraseguru pribatuen banaketa-jarduera ikuskatzekoa).

Bigarrena.- Baldintzak eta betebeharrak.

Ebazpen honen eranskinean ageri den erakunde gaituari aplikatu beharreko honako baldintzak
eta betebeharrak onartzea:

a) Gaitutako erakundearen ordezkaritzaren eta betebeharren egiaztapena.

Gaitutako pertsonek jarduketa bakoitzerako behar den ordezkaritza izan beharko dute.
Administrazioak edozein unetan eskatu ahal izango du egiaztapena, eta baliozkoa izango da
Administrazioak onartutako dokumentu normalizatuen bidez emandakoa. Ordezkaritza
nahikorik ez badago, dagozkion erantzukizunak eskatuko dira.

b) Izena ematea.

Baimendutako funtzionarioek Ahalordeen erregistro elektronikoan inskribatuko dute
gaitutako erakundea, eta ordezkari gisa jardun dezakeen izapideak eta prozedurak
erregistratuko dituzte.

c¢) Indarraldia.
Gaikuntzak gehienez ere hiru hilabeteko indarraldia izango du, ebazpena ematen den egunetik
aurrera. Behin bakarrik luza daiteke, baina gehienez ere hiru hilabetez.

d) Ezereztea.

Herritarrei arreta emateko unitate arduradunak ofizioz ezeztatuko ditu gaikuntzak honako
kasu hauetan:

e Gaitutako pertsonaren heriotza, gertaera hori jasota.

e Gaitutako erakundearen nortasuna iraungitzea, gertaera hori jasota.

e Gaikuntzen indarraldiari edo baliozkotasunari buruzko zalantza oinarridunak badaude.
e Gaikuntzaren eraginkortasunik eza ekar dezaketen beste inguruabar batzuk.

Ahalordetzeen erregistro elektronikoan inskribatutako gaikuntzak kasu hauetan ezereztuko
dira:

e Indarraldia amaitzen denean.
e Zehaztutako gehieneko baliozkotasuna igarotzen denean.
e) Datuen babesa.

Erakunde gaituak konpromisoa hartzen du datu pertsonalak babesteko indarrean dagoen
araudia betetzeko.

Hirugarrena.- Argitalpena.

Ebazpen honen edukia argitaratzea Euskal Autonomia Erkidegoko Administrazio Publikoaren
egoitza elektronikoaren iragarki-taulan: https://www.euskadi.eus/iragarki-taula-elektronikoa.

Sabino San Vicente Alvarez

HERRITARRAK HARTZEKO ETA ADMINISTRAZIOA BERRITZEKO ZUZENDARIA
DIRECTOR DE ATENCION A LA CIUDADANIA E INNOVACION ADMINISTRATIVA
(Elektronikoki sinatua / Firmado electronicamente)

I. ERANSKINA
Erakundearen izena Ident|f|ka.2|o Prozedurak
zenbakia
Bizkaiko Aseguru Q4800667) Aseguru-bitartekarien erregistroa

Bitartekarien Elkargoa

Gipuzkoako Aseguru
Artekarien Elkargoa

Q2076005D

Aseguru-bitartekarien erregistroa

Arabako Aseguruetarako
Artekarien Elkargoa

Q0176002D

Aseguru-bitartekarien erregistroa

